
I. Sarrera
Bere jarduketa-programari jarraituz eta Udalaren Osoko Bilkurak aurrez eskatuta, Kontuen Ganberak Esako Udalaren 2011ko kontu orokorraren fiskalizazioa egin du.
2011ko urtarrilaren 1eko populazioa 245 biztanlekoa da eta udalerriak 22,2 km2 dauzka; horietatik, 16 km2 inguru basoa eta larreak dira.
Udalaren sektore publikoaren osaera honako irudian ageri dena da:

2011ko ekitaldia ixtean, erakunde horien guztien funtsezko datu ekonomikoak honako hauek ziren:
· Administrazioaren sektore publikoa. Ondoren, Udalaren adierazle nagusiak erakusten ditugu (zenbatekoak eurotan emanda daude):
	Entitatea
	Aitortutako betebeharrak
	Aitortutako eskubideak
	Langileak 2011-12-31n

	Udala
	313.320,58
	334.744,17
	3


· Sociedad Urbanística Municipal de Yesa SL. Udalak 2008ko abuztuan eratu zuen udal hirigintza-sozietate hori, eta haren bazkide bakarra da, 4.000 euroko ekarpenarekin. Sozietatea ez dago merkataritza-erregistroan izena emanda, eta eratu zenetik ez du inongo jarduerarik izan. Haren gastu eta diru-sarrerak bere kontu korrontearen errentagarritasunari eta mantentzeari dagozkionak dira, hurrengo taulan erakusten den bezala (eurotan):
	Enpresa publikoa
	Diru-sarrerak
	Gastuak
	Ekitaldiko emaitzak
	Langileak 2011-12-31n

	Sociedad Urbanística Municipal
	0,36
	40,12
	-39,76
	0


Sozietateak udaletxean du beren egoitza soziala.
Udala Mankomunitatean sarturik dago. Mankomunitate horren bidez, honako zerbitzuak ematen dira: goi-presioko uraren hornidura, hiri hondakin solidoen kudeaketa eta tratamendua eta oinarrizko gizarte zerbitzuak.
Halaber, hurrengoetan sartuta dago:
· "Xabierren Lurrak" Turismo Partzuergoa, eskualdeko sustapen turistikorako.
· Esa Fundazioa, Esako urtegiko handitzearen eragin-eremuaren sustapen sozioekonomikorako. Fundazio hori Nafarroako Gobernuak sortu zuen, eta Esako udaletxean du egoitza.
Toki entitateari 2011ko ekitaldian aplikatzekoa zaion araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen Oinarriak arautzen dituen 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutuari buruzkoa.
· Nafarroako Toki Araubidea Gaurkotzeari buruzko 11/2004 Foru Legea.
· Kontratu Publikoei buruzko 6/2006 Foru Legea, 1/2007 Foru Legeak toki-entitateei buruz ezarritako berezitasunekin.
· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena.
· Diru-laguntzei buruzko 38/2003 Lege Orokorra.
· Lurraldearen Antolamenduari eta Hirigintzari buruzko 35/2002 Foru Legea.
· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.
· Kontabilitatearen eta aurrekontuen alorrean, Nafarroako toki administraziorako aurrekontu eta gastu publikoari, aurrekontu-egiturari eta kontabilitate bakunari buruzko 1998ko irailaren 21eko 270, 271 eta 273 foru dekretuak dira araubide juridikoa ezartzen dutenak.
Txostenak zazpi atal ditu, sarrera hau barne. Bigarren atalean, txostenaren helburuak azaltzen dira, eta hirugarrenean, berriz, egindako lanaren norainokoa. Laugarrenean, Udalaren 2011ko kontu orokorrari buruz daukagun iritzia ematen dugu, eta bosgarrenean Udalaren egoera-orri garrantzitsuenen laburpena jaso dugu. Seigarren atalean, Udalaren eta haren sozietatearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo. Azkenik, zazpigarrenean, Esa Fundazioaren funtzionamendua eta garatutako jarduera aztertzen da.
Udaleko langileei eskerrak ematen dizkiegu lan hau egiteko eman diguten laguntzarengatik.
II. Helburua
Udalaren eskaria betez eta Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Kontuen Ganbera arautzen duen abenduaren 20ko 19/1984 Foru Legeari jarraituz, Esako Udalaren 2011ko ekitaldiko kontu orokorraren arauzkotasunari buruzko fiskalizazioa egin dugu.
Txostenaren helburua da honako puntu hauei buruzko gure iritzia agertzea:
· Ea Esako Udalaren 2011ko ekitaldiko kontu orokorrak Udalaren egoeraren irudi zehatza erakusten duen alderdi nabarmen guztietan, hots, ondareari, gastu eta diru-sarreren aurrekontuaren likidazioari eta 2011ko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontularitza-printzipio eta irizpideei jarraituz betiere.
· Zenbateraino bete duten Udalak 2011n izandako jarduerari aplikatzekoa zaion legedia.
· Udalaren finantza-egoera 2011ko abenduaren 31n.
Txosten honetan, Udalak ezarritako barne kontroleko sistema, sistema administratiboa eta kontabilitate- nahiz kudeaketa-sistemak hobetzeko edota osatzeko egokitzat jo ditugun aholkuak ere gehitu ditugu.
Txostena osatzeko, azterketa bat egiten da Esa Fundazioak garatutako jarduerari buruz.
Zehaztu beharra dago ezen txosten hau idazteko garaian, fiskalizatutako ekitaldiko, alegia, 2011ko ekitaldiko Udalaren kontu orokorra Osoko Bilkurak onetsi gabe dagoela. Egoera berean daude 2009ko eta 2010eko kontu orokorrak.
III. Norainokoa
Esako Udalaren 2011ko ekitaldiko kontu orokorrak hauek ditu osagai nagusiak:
· Entitatearen beraren kontua: Aurrekontuaren betetze-mailari buruzko egoera-orria, ekitaldiko aurrekontu-emaitza, diruzaintza-gerakina, egoera-balantzea eta emaitzen kontua.
· Kontu orokorraren eranskinak: diruzaintzaren egoera-orria eta zorraren egoera-orria.
Ekitaldiko aurrekontuak ez dakar berarekin betetze-oinarri arautzailerik, eta haren aurreko dokumentazioa mugatzen da ekitaldian zehar egin beharreko gastuen eta diru-sarreren aurreikuspenetara.
Sozietatearen urteko kontuak, eratu zenetik izan duen jarduera eza dela eta, emaitzen balantzea eta kontua baizik ez dira.
Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Kontuen Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da lana, laginen teknika edo kontusail edo eragiketa zehatz hautatuak berrikustekoa aplikatuz, besteren artean. 

Zehazki, Udalari dagokionez, aurrekontuen eta finantzen egoera-orrien edukia eta koherentzia eta aplikaturiko oinarrizko prozedura administratiboak aztertu dira; halaber, antolaketa, kontabilitate eta barne-kontroleko alderdi nagusiak ere ebaluatu dira.
Sozietateari dagokionez, lana zentratu da haren diruzaintza-egoera eta izan dituen gastuak eta diru-sarrerak egiaztatzean. 
Kontuen Ganberak Udalaren 1999ko kontu orokorrari buruzko fiskalizazioa egin zuen, eta hartan azpimarratu zen barne kontroleko eta kontabilitate-kudeaketako tresnak nabarmen hobetu behar zituela.
Esa Fundazioari dagokionez, haren egoitza soziala Esako udaletxean bertan dagoenez Nafarroako Gobernuaren fundazio publiko bat izanda ere, haren funtzionamendua aztertu dugu, eta aztertu dugu zein izan diren 2007tik gaur arte garatu dituen jarduera nagusiak.
IV. 2011ko kontu orokorrari buruzko iritzia
Egin dugun lanaren irismenarekin bat, Esako Udalaren 2011ko ekitaldiko kontu orokorra aztertu dugu. Kontu hori prestatzea, bai eta haren edukia ere, Udalaren ardura da, eta laburbilduta jasota dago txosten honen V. atalean.
2011ko kontu orokorra Osoko Bilkurak onetsi gabe dago.
Gure lanaren emaitza gisa, honako iritzi hau atera dugu:
IV.1. Udalaren 2011ko ekitaldiko kontu orokorra
Aurrekontu-likidazioak ez ditu jasotzen ekitaldian egiazki sortu diren gastu eta diru-sarrera guztiak.
Ez da betetzen gastu-kredituak mugatzeari buruzko printzipioa.
Balantzeak eta emaitza-kontuak gabeziak, akatsak eta gorabehera aipagarriak dauzkate beren saldoetan.
Zalantza dago 2010ean eta 2011n jasotako diru-laguntza batzuk –84.126,97 euro egiten dute– oker justifikatu izatearen ondorioz Udalak nozi litzakeen ondorio ekonomikoak direla eta1. 
Gure iritziz, deskribatutako salbuespenen eragin oso handia dela-eta eta azaldutako zalantzazko egoeraren amaiera ezagutzen denean gerta litezkeen doikuntza-beharren eraginak direla-eta, Udalaren 2011ko ekitaldiari buruzko kontu orokorrak ez ditu leialki irudikatzen ez bere gastuen eta diru-sarreren aurrekontuen likidazioa, ez abenduaren 31ko ondare-egoera eta ez bere eragiketen emaitzak, aplika daitekeen finantzari buruzko informazio publikoaren arauzko esparruari eta, bereziki, bertan bildutako kontularitzako printzipio eta irizpideei jarraituz.
IV.2. Legezkotasuna
Udalak beste erakunde publiko batzuetatik jasotako diru-laguntzei buruz egindako azterketan, ikusi dugu ustezko faltsutzeetatik eratorritako erantzukizun mota desberdinen aztarnak badaudela, bai merkataritza-dokumentuetan, bai aipatutako administrazioei aurkeztutako justifikazioan ere; horrenbestez, Udalak modu irregularrean hartu ditu funts batzuk.  Zehaztu beharra dago funts horiek Udalaren kontabilitatean erregistratuta daudela.
Gure iritziz, aurreko salbuespenak sortutako eragin oso aipagarria dela eta, Udalaren jarduera ekonomiko eta finantzarioa ez da garatu legezkotasun printzipioari jarraituz. 
Ondorengo egitate gisa, aipatu nahi dugu alegazioen fasean, Udalaren Osoko Bilkurak, 2013ko martxoaren 15eko saioan, erabaki zuela, besteak beste, "elkarrizketak hastea ente ordaintzaileekin”, aurreko egoera erregularizatze aldera2.
IV.3. Udalaren egoera ekonomiko-finantzarioa 2011ko abenduaren 31n
Kontu orokorrari buruzko salbuespenak, IV.1 atalean jasotakoak, kontuan hartuta, ondoren Udalaren 2011ko abenduaren 31ko finantza-egoerari buruzko ondorio nagusiak azaltzen ditugu.
Udalaren hasierako aurrekontuak 0,37 milioi euroko gastuak eta diru-sarrerak dauzka. Ikusita Udalak ez duela aurrekontu-aldaketen figura erabiltzen, hasierako kreditu horiek bat datoz behin betiko kredituekin. 
Aitortutako betebeharrak 0,31 milioi eurokoak izan dira eta ehuneko 84ko betetze-maila orokorra izan dute. Kapituluka, eta aurrekontu-aldaketarik ez dagoenez, hurrengoek hasierako kredituak gainditzen dituzte: langileriaren kapitulua –ehuneko 104ko betetzearekin– eta ondasun arrunten eta zerbitzuen kapitulua –ehuneko 103ko betetzearekin–. Inbertsioen kapituluaren ehuneko 13 baizik ez da bete.
Aitortutako eskubideek 0,33 milioi euro egiten dute, eta betetze-maila % 90ekoa izan da. Nabarmentzekoa da zeharkako zergen eta transferentzia arrunten betetze-maila altua, ehuneko 104 eta 120 egiten duena, hurrenez hurren. 

Beren izaerari erreparatuta, gastu arruntek gastu guztien ehuneko 96 egiten dute. Diru-sarrera arruntak diru-sarrera guztien ehuneko 93 dira; diru-sarrera horien ehuneko 43 jasotako transferentzietatik datoz.
Laburbilduz, taula honetan adierazten da zertarako erabili eta nola finantzatu diren Udalaren gastuen 100 euroko bakoitza:
	Gastuaren izaera
	Zenbatekoa
	Finantza-bidea
	Zenbatekoa

	Langileak
	33
	Tributu bidezko diru-sarrerak
	49

	Bestelako gastu arruntak
	62
	Transferentziak
	43

	Kapital-gastuak
	3
	Ondarearen diru-sarrerak eta beste batzuk
	8

	Finantza-zama
	2
	
	

	
	100
	
	100


Aurrekontu-saldo ez finantzarioa 26.415 eurokoa da eta aurrekontu-emaitza doituak 21.424 euroko superabita dauka ekitaldia ixteko garaian. 

Aurrezki gordina 12.520 eurokoa da; aurrezki garbia, berriz, 7.200 eurokoa.
Gastu orokorretarako diruzaintza-gerakina, zeina baita hurrengo ekitaldiko gastuak finantzatzeko ahalmena neurtzen duena, positiboa da; 205.331 eurokoa, hain zuzen. 

2011ko abenduaren 31n, Udalak 6.167 euroko epe luzeko zorra dauka; hau da, bere diru-sarrera arrunten ehuneko 2koa. 

Azken batean, ikusten da finantzen eta aurrekontuaren magnitude nagusietako balioek behera egin dutela, nahiz eta gastu arruntei asko eutsi zaien eta inbertsioak nabarmenki gutxitu diren. Diru-sarrera arrunten gutxitzea, batez ere tributu bidezko diru-sarrerena, eragiten ari da Udalaren aurrezki gordinak eta aurrezki garbiak gutxien-gutxieneko balioetan egotea. 

Horrenbestez, eta amaierako laburpen gisa, gure iritziz Udalak behar diren neurriak hartu behar ditu ahal bezain laster, administrazio- eta kontabilitate-prozedura eta -tresna guztiak birplanteatzeko edo orokorrean aztertzeko, funtzionamendu egokia eta arau indardunen betetzea ziurtatze aldera. Halaber, aztertu behar du ea gaitasunik ba ote duen baliabide berri arruntak sortzeko eta zerga nahiz tasen likidazioaren eta kobrantzaren inguruko kudeaketa hobetzeko. 

Azken batean, barne kontroleko tresnen funtzionamendu eskasaren aurrean, beharrezkoa da kontrol sistema bat ezartzea, Udalaren errealitateari egokitua eta aurkitutako akats larriei konponbidea emanen diona. 

Bestalde, ahal bezain laster, jasotako diru-laguntzen justifikazioa dela-eta aurkitutako egoera erregularizatzeari ekin behar dio.
Halere, herriko populazioaren eta bere ingurune ekonomikoaren tamaina txikia, giza baliabide eta baliabide material mugatuak eta krisialdi ekonomikoko egoerak kontuetan izan duen eragin finantzarioa direla eta, zalantza handiak daude Udalaren beraren bideragarritasunari buruz, epe ertain eta luzean. 

Hori dela eta, Esaren tamaina duten udalek botere publikoen tutoretza- eta aholkularitza-jarduketa bateratua eskatzen dute, bereziki arlo ekonomikoan eta kontabilitatekoan. Beste aukera batzuen artean, mankomunitateen formula edo zerbitzuak emateko beste udal batzuekin elkartzeko bestelako moduak konponbide bat izan daitezke aurkitutako arazo eta akatsei konponbidea emateko.
Azkenik, Udalaren sozietate publikoa likidatu eta desegin beharra dago.
V. Udalaren 2011ko kontu orokorraren laburpena
Ondoren, 2011ko kontabilitatearen egoera-orri garrantzitsuenak azaltzen ditugu, Udalak eginak:
V.1. 2011ko aurrekontuaren betetzeari buruzko egoera-orria
DIRU-SARRERAK
	Kap.
	Izendapena
	Hasierako kredituak
	Aldak.
	Behin betiko kredituak
	Aitortutako eskubideak
	Ehunekoa
	Kobrantzak

	1
	Zuzeneko zergak
	107.000
	-
	107.000
	102.514
	96
	17.473

	2
	Zeharkako zergak
	5.000
	-
	5.000
	5.203
	104
	4.418

	3
	Tasak, prezio publikoak eta beste diru-sarrera batzuk
	76.240
	-
	76.240
	55.980
	73
	31.246

	4
	Transferentzia arruntak
	102.760
	-
	102.760
	123.096
	120
	122.992

	5
	Ondare bidezko diru-sarrerak eta herri-aprobetxamenduak
	26.700
	-
	26.700
	25.776
	97
	23.134

	6
	Inbertsio errealak besterentzea
	0
	-
	0
	59
	0
	59

	7
	Kapital transferentziak eta bestelako kapital dirusarrerak
	54.000
	-
	54.000
	22.115
	41
	22.115

	Guztira
	371.700
	-
	371.700
	334.743
	90
	221.437


GASTUAK
	Kap.
	Izendapena
	Hasierako kredituak
	Aldak.
	Behin betiko kredituak
	Aitortutako betebeharrak
	Ehunekoa
	Ordaindutakoa

	1
	Langile-gastuak
	100.500
	-
	100.500
	104.141
	104
	84.772

	2
	Gastuak, ondasun arruntetan eta zerbitzuetan
	179.700
	-
	179.700
	185.298
	103
	146.099

	3
	Finantza-gastuak
	3.000
	-
	3.000
	328
	11
	328

	4
	Transferentzia arruntak
	12.900
	-
	12.900
	10.283
	80
	10.283

	6
	Inbertsio errealak
	63.600
	-
	63.600
	8.279
	13
	8.279

	9
	Finantza-pasiboak
	12.000
	-
	12.000
	4.992
	42
	4.992

	Guztira
	371.700
	-
	371.700
	313.321
	84
	254.753


V.2. 2011ko aurrekontu-emaitza
	Kontzeptua
	2011
	2010
	Aldaketaren ehunekoa, 2011/2010

	Aitortutako eskubide garbiak
	334.744
	
	606.257
	
	-45

	Aitortutako betebehar garbiak
	313.321
	
	451.983
	
	-31

	Aurrekontu-emaitza
	
	21.424
	
	154.274
	-86

	Doitzeak
	
	
	
	
	

	Finantzaketaren desbideratze positiboa
	
	
	
	
	

	Finantzaketaren desbideraketa negatiboa
	
	
	
	
	

	Diruzaintza-gerakinarekin finantzaturiko gastuak
	
	
	
	
	

	Merkataritzako eragiketen emaitza
	
	
	
	
	

	Aurrekontu-emaitza doitua
	
	21.424
	
	154.274
	-86


V.3. Diruzaintza-gerakina, 2011ko abenduaren 31n.
	Kontzeptua
	2011
	2010
	Aldaketaren ehunekoa, 2011/2010

	+ Kobratzeko dauden eskubideak
	
	148.994
	
	230.568
	-36

	+ Diru-sarreren aurrekontua: aurtengo ekitaldia
	113.307
	
	195.577
	
	

	+ Diru-sarreren aurrekontua: itxitako ekitaldiak
	282.975
	
	248.540
	
	

	+ Aurrekontuz kanpoko diru-sarrerak:
	17.223
	
	19.546
	
	

	- Bilketa zaileko eskubideak
	264.511
	
	233.095
	
	

	(-) Ordaintzeko dauden betebeharrak
	
	87.641
	
	56.512
	55

	+ Gastuen aurrekontua: aurtengo ekitaldia
	58.567
	
	29.987
	
	

	+ Gastuen aurrekontua: itxitako ekitaldiak
	12.926
	
	12.887
	
	

	+ Aurrekontuz kanpoko gastuak
	16.148
	
	13.638
	
	

	+ Diruzaintzako funts likidoak
	
	143.978
	
	39.350
	266

	+ Finantziazioko desbideratze metatu negatiboak
	
	
	
	
	

	+ Diruzaintza-gerakina, guztira
	
	205.331
	
	213.406
	-4

	Finantzaketa atxikia duten gastuen ondoriozko diruzaintza-gerakina
	
	
	
	
	

	Diruzaintzako gerakina, baliabide atxikiek sortua
	
	
	
	
	

	Gastu orokorretarako diruzaintza-gerakina
	
	205.331
	
	213.406
	-4


V.4. 2011ko abenduaren 31ko balantzea
	AKTIBOA
	2011
	2010

	Ibilgetua
	1.226.854
	1.218.633

	Ibilgetu materiala
	795.061
	791.412

	Ibilgetu ez-materiala
	28.586
	28.586

	Erabilera orokorrerako azpiegiturak eta ondasunak
	399.266
	394.635

	Herri-ondasunak
	-59
	0

	Finantza-ibilgetua
	4.000
	4.000

	Lagapen edo adskripzio bidez jasotako ondasun eta eskubideak
	
	

	Zirkulatzailea
	619.294
	564.824

	Itxitako aurrekontuetako eta aurrekontuez kanpoko zordunak
	362.010
	272.664

	Aurrekontuko zordunak
	113.307
	252.810

	Finantza-kontuak
	143.977
	39.350

	Aktiboa, guztira
	1.846.148
	1.783.457


	PASIBOA
	2011
	2010

	Funts berekiak
	1.752.267
	1.688.304

	Ondarea eta erreserbak
	1.739.747
	1.572.532

	Entregaturiko ondasun eta eskubideak
	
	

	Ekitaldiko emaitza ekonomikoa
	12.520
	115.772

	Epe luzeko zorrak
	6.240
	38.641

	Jasotako prestamenak, maileguak, fidantzak eta gordailuak
	5.240
	38.641

	Epe laburreko zorrak
	87.641
	56.512

	Itxitako aurrekontuetako eta aurrekontuez kanpoko hartzekodunak
	29.074
	26.525

	Aurrekontuko hartzekodunak
	58.567
	29.987

	Pasiboa, guztira
	1.846.148
	1.783.457


V.5. 2011ko emaitza ekonomikoa
	ZORRA
	  HARTZEKOA

	Deskribapena
	2011
	2010
	   Deskribapena
	2011
	2010

	61
	Langile-gastuak
	104.141
	119.197
	70
	Salmentak
	55.978
	222.212

	62
	Finantza-gastuak
	328
	539
	71
	Ondasunaren eta enpresaren errenta
	25.777
	24.458

	64
	Lanak, hornidurak eta kanpo zerbitzuak
	185.298
	210.566
	72
	Produkzioari eta inportazioari loturiko tributuak
	85.856
	89.112

	67
	Transferentzia arruntak
	10.283
	37.087
	73
	Errentaren gaineko zerga arruntak
	21.004
	20.343

	68
	Kapital-transferentziak
	
	
	76
	Transferentzia arruntak
	12.096
	124.318

	69
	Kalkulaturiko gastuak
	
	
	77
	Kapitalaren gaineko zergak
	858
	2.719

	80
	Ekitaldiaren emaitza korronte negatiboa
	
	
	78
	Bestelako diru-sarrerak
	
	

	82
	Inbertsioen salmentarengatiko galerak eta aparteko bestelako galerak
	
	269
	80
	Ekitaldiaren emaitza korrontea
	12.502
	115.773

	83
	Finantza aktiboen salmentarengatiko galerak
	
	
	82
	Irabaziak inbertsioak besterentzean eta bestelako inbertsio errealak
	
	102.003

	84
	Bajak eta itxitako aurrekontuen deuseztapenak
	246
	
	83
	Finantza aktiboen salmentaren irabaziak
	
	

	89
	Ekitaldiaren emaitza ekonomiko positiboa
	
	
	84
	Altak eta preskripzioak, itxitako aurrekontuak
	246
	

	
	
	
	
	89
	Ekitaldiko emaitza ekonomiko positiboa
	12.520
	115.773 


VI. Udalari eta haren menpeko enteari buruzko iruzkinak, ondorioak eta gomendioak
Ondotik, kudeaketaren arlo aipagarrien arabera sailkaturik, Ganberaren iritziz Udalak bere antolamendu-sistemak, prozedurak, kontabilitatea eta barne kontrola hobetzeko hartu beharko lituzkeen neurriei buruzko iruzkin eta gomendio nagusiak emanen ditugu.
VI.1. Alderdi orokorrak
2011rako aurrekontua 2011ko apirilean onetsi zen. Nabarmendu behar dugu aurrekontu horrekin batera ez dagoela haren garapena araupetzen duen oinarririk.
Txosten hau egiteko egunean, Osoko Bilkurak ez du Udalaren kontu orokorra onetsi; eta egoera berberean daude 2009ko eta 2010eko kontuak. Horrenbestez, kontuak ez zaizkio Nafarroako Gobernuari bidali, nahiz eta aurrekontuaren likidazioari buruzko kasuko egoera-orriak bidali zaizkion.
Ez dira gastuetarako kredituen behar diren aldaketak egiten, eta horrek eragiten du zenbait kapituluetan aitortutako betebeharrak kredituak baino handiagoak izatea. 

Kontabilitatearen eta aurrekontuaren kudeaketa idazkari eta kontu-hartzailea denak egiten du, eta bera da, gainera, Udalaren gainerako eginkizun administratibo eta kudeaketakoak bere gain hartzen dituena; esate baterako, jendeari arreta egitea. Astean 20 orduko lan-jardunaldia dauka. 2011ko ekitaldira arte, arlo ekonomikorako eta kontabilitaterako kanpoko aholkularitza edukitzen zuen Udalak.
Kontabilitatearen eta aurrekontuaren tratamendua aplikazio informatiko batekin egiten bada ere, ikusten da, batetik, aurrekontu-eta kontabilitate-printzipioen aplikazioan gorabeherak eta koherentzia falta daudela, eta, bestetik, kontabilitatekoaz beste aplikazio informatiko lagungarririk ez dagoela. Hori dela eta, eskuzko lan arduratsuak egin behar izaten dira, batez ere zergen arloan. Jarduteko modu hori dela eta, atzerapen handiak daude kontabilitatearen kudeaketan eta kobrantza nahiz ordainketetan. 

Oro har, kontabilitate-dokumentuak sinatu gabe daude, eta eransten zaizkion fakturetan beharrezkoa den adostasuna falta da.
Ikusten dugu ezen, gutxienez ere bi kontu korrontetan, funtsak banakako batek atera ditzakeela.
Dokumentazioaren kontrolean, kudeaketan eta artxibatzean akatsak aurkitu dira.
2011ko abenduaren 31ko zorra 6.167 eurokoa da, eta zenbateko hori bat dator 2001n sareak berritzeko itundu zen maileguarenarekin –mailegu horrek, guztira, 50.901 euroko zenbatekoa zeukan–. Mugaeguna 2013ko urtarrilean du maileguak.
Hona gure gomendioak:
· Udalaren aurrekontu orokor bakarra onestea, indarrean dagoen legedian ezarrita dauden epeei eta edukiari jarraituz. 
· Udalaren kontu orokorra indarrean dagoen legediak ezartzen duen epearen barruan onartzea.
· Udalak arlo ekonomikoan eta kontabilitatean duen funtzionamendua aztertu eta analizatzea, eta bestelako aukerak bilatzea egungo egoerari buelta emateko, kanpoko lankidetzaren bidetik edo/eta beste udal batzuk elkartzearen bidetik. 
· Egiaztatzea aurrekontu-krediturik badagoela eta, kasua bada, aurrekontu-aldaketak egiteko behar diren figurak aplikatzea.
· Gastu bakoitza behar bezala erregistratzea, bere izaera ekonomikoari eta bere sortzapenari dagokion ekitaldiari erreparatuz.
· Kontu korronteetako funtsen erabilpen oro bi sinadura batera emanda egin behar da.
· Behar den justifikazioa eranstea, beha bezalako adostasuna adierazia duena, kontabilitate dokumentu bakoitzari. 
VI.2. Aurrekontuetako gastuak
VI.2.1.Langileak
Langileen kapituluko gastua 104.141 eurokoa da; hau da, Udalaren gastuen ehuneko 33. Abenduaren 31n, ia 20.000 euro ordaintzeke daude, langileen abenduko lansariari eta zinegotzien lansari guztiei dagozkienak.
Honakoak dira Udalean lan egiten duten pertsonak:
· Idazkari kontu-hartzaile bat, A mailakoa, 1999tik administrazio-kontratua duena.
· Zerbitzu anitzetako langile bat, E mailakoa, funtzionarioa.
· Zerbitzu anitzetako langile bat, E mailakoa, aldi baterako lan-kontratua duena 2007tik.
Azken pertsona hori ez dago jasota Udalaren plantilla organikoan.
Halaber, udako hilabeteetan, hiru sorosle kontratatu ziren udal igerilekuetarako.
Egiaztatu da ordaindutako lansariak betetako lanposturako ezarrita daudenak direla, eta atxikipenak zuzenak direla; halaber, egiaztatu da langile guztiei 2011ko soldata-izoztea aplikatu zaiela. 

Kapitulu horren barrenean sartzen da zinegotzientzako lansaria, 10.941 euro egiten duena. Lansari hori bat dator Nafarroako Gobernuak xede horretarako ematen duen diru-laguntzarekin, eta udal gobernuko orano desberdinetara izandako bertaratzeen eta bertaratu direnen arabera banatzen da.
VI.2.2.Administrazio-kontratazioa
Nahiz eta egindako gastuek inoiz ere ez dituzten gainditzen kasuko kontratazio espediente administratiboa izapidetzeko ezarritako mugak, aztertutako dokumentazioan ez daude jasota aurretik egindako jarduerak. Faktura eta kontabilitate-dokumentua baizik ez dira ageri, eta azken hori, normalean, sinatu gabe dago. 

2011ko kopuru garrantzitsuena ekonomia eta lan arloetako aholkularitzari dagokiona da, eta 5.405 euro egiten du. Aholkularitza hori 2012an desagertu zen.
VI.2.3.Bestelako gastuak
Egindako azterketatik, honako hau nabarmendu nahi dugu:
· Ondasun arrunten eta zerbitzuen kapituluaren barruan, udal jaietara bideratzen den zenbatekoa 36.249 eurokoa da; hau da, kapitulu horretako gastuen ehuneko 20 edo 2011n egindako gastu guztiaren ehuneko 12.
· NILSA enpresa publikoaren 2011ko saneamendu kanona kontabilizatu eta ordaindu gabe dago; 2010ean, gastu hori 23.284 eurokoa izan zen. Udalak ez du kanon hori bereiz erregistratzen bizilagunei uraren kontsumoa fakturatzeko garaian. Izan ere kontabilizatzen eta ordaintzen da aipatutako enpresak zenbatekoaren kalkulu bat igortzen dionean banaketa-kontuaren bitartez.
· Goi presioko uraren kontsumoari dagokion gastua, urteko hiru hiruhilekoetakoa, ordaintzeko dago. 31.089 euro egiten du. Egoera horrek berarekin ekarri du, Udalak adierazi bezala, Mankomunitateak ez dituela kontsumo horiek kobratzeko igorri.
Hona gure gomendioak: 

· Zorrotz aplikatzea aurrekontu-egozketari buruzko printzipioak, ekitaldian sortutako gastuei dagokienez.
· Aurrekontuarekin batera betetze-oinarri batzuk edukitzea, besteak beste, erosketak egiteko eta gainerako kontratazioetarako aplikatzekoa den prozedura arautuko dutenak.
VI.3. Zergen eta tasen bidezko diru-sarrerak.
VI.3.1. Zergak
Zergen bidezko diru-sarrerek 107.718 euro egiten dute, eta ehuneko 4 egin dute behera 2010arekin alderatuta, hurrengo taulan zehazten den bezala:
	Zergak
	Aitortutako eskubideak
	Aldaketaren ehunekoa, 2011/2010

	
	2010
	2011
	

	Landa-lurraren gaineko kontribuzioa
	1.586
	1.559
	-2

	Hirilurraren gaineko kontribuzioa
	72.358
	71.813
	-1

	Ibilgailuak
	20.343
	21.004
	3

	Lursailen balioa handitzea
	2.719
	858
	-68

	JEZa
	7.708
	7.280
	-6

	EIOZa
	7.459
	5.204
	-30

	Guztira
	112.174
	107.718
	-4


Alde erlatibo nagusiak lurzoruen balio gehikuntzaren gaineko zergaren eta EIOZaren jaitsieran aurkitzen dira. Kontribuzioa eta ibilgailuen gaineko zerga, berriz, antzeko terminoetan daude.
Udalak aplikatutako tipoak hurrengo taulan ageri direnak dira:
	Tributua
	Udala
	2/95 Foru Legea

	Landa-lurraren gaineko kontribuzioa
	0,679
	0,10 – 0,80

	Hirilurraren gaineko kontribuzioa
	0,412
	0,10 - 0,50

	Jarduera ekonomikoen gaineko zerga
	1,4
	1 - 1,4

	Lurren balioaren igoera
	
	

	               Gaurkotzearen koefizientea
	2tik 3,3ra
	2tik 3,3ra

	               Karga-tasa
	8
	8tik 20ra

	Eraikuntza, instalazioa eta obrak
	4
	2 - 5


2011n 2010eko zerga-tasei eusten zaie.
Hurrengo taulan, aitortutako eskubideen eta haien kobrantzaren 2010eko eta 2011ko bilakaera islatzen da. 

	Deskribapena
	Aitortutako eskubideak, -10
	Kobratua -10
	Aitortutako eskubideak, -11
	Kobratua -11

	Landa-lurraren gaineko kontribuzioa
	1.586
	2
	1.559
	0

	Hirilurraren gaineko kontribuzioa
	72.358
	399
	71.813
	0

	Ibilgailuak
	20.343
	16.431
	21.004
	16.615

	Lurren balioaren igoeraren gaineko zerga
	2.719
	2.719
	858
	858

	JEZ
	7.708
	0
	7.280
	0

	EIOZ
	7.459
	7.351
	5.204
	4.418


Ikusten den bezala, kobrantzen kudeaketa eskasa da, bereziki zuzeneko zergetan; besteak beste, nabarmendu behar da 2011ko abenduaren 31n ez dela inolako zenbatekorik kobratu kontribuzioarengatik eta ekitaldian sortutako jarduera ekonomikoen gaineko zergarengatik.  Inguruabar horren arrazoia da erroldaren eta kobrantzarako kudeaketaren izapidetzea urte bakoitzeko abenduaren amaieran hasten dela; horren emaitza da kobratzeko dauden zenbateko ia guztiak itxitako ekitaldiei dagozkiela eta zenbateko horiek hurrengo ekitaldietan kudeatzen direla.
Egindako azterketan, aipatutako kobrantza-aldiaz gainera, honakoak nabarmentzen ditugu:
· Udalak, kasuko balorazio-ponentziaren azterketa egiteko zain dagoela, hiri-kontribuziorako eta landa-kontribuziorako tipoak bereizten jarraitzen du, eta ez da egokitu 2006tik indarrean dagoen Toki Ogasunei buruzko 2/1995 Foru Legearen 139. artikuluan ezarritako tipo bakarrari. 
· Ez dago jasota erroldak berariaz onetsi diren, eta, gainera, ez da aztertu arrazoizkoak diren. Errolda horien aldaketak ez daude bermatuta dokumentu bidez.
· Errolda bidez kudeatzen diren zergetan, behin Udalak haiek jasota, eskuz bereizten dira, honako irizpidearekin: alde batetik, helbideratuta daudenak eta, bestetik, helbideratuta ez daudenak. Azken horiek zergadunei bidaltzen zaizkie. Ez dago haiei buruzko ez zerrendarik, ez diru-zenbatekorik.
· Ez da egiaztatzen ordainagiri guztiak igorri diren eta haien zenbatekoa zuzena den.
· Ez da kontabilitate-jarraipenik egiten kobratzeke dauden zordunei buruz, bereziki helbideratuta ez daudenei buruz.
· Kobrantzarako borondatezko epea iraganda, ez dira aplikatzen lege indardunak ezarritako gainkarguak, eta ez dira sistematikoki bide exekutibora eramaten.
VI.3.2. Uraren eta estolden gaineko tasa
Hurrengo taulan erakusten dugu 2010eko eta 2011ko ekitaldietako tasa horren kontabilitate-informazioa:
	Deskribapena
	Aitortutako eskubideak, -10
	Kobratua -10
	Aitortutako eskubideak, -11
	Kobratua -11

	Uraren eta estolden gaineko tasa
	112.165,88
	45.736,52
	21.198,19
	313,01


Eginiko azterketatik, nabarmentzekoak dira:
· Aurreko zenbatekoek islatzen dute bai uraren kontsumoa, bai kontsumo horren gaineko karga ezartzen duten saneamendu-zergak eta kanona. Azken kontzeptu hori ez da kontabilitatean bereiz erregistratzen; ordainarazitako BEZa, berriz, kontabilitate orokorrean erregistratzen da kalkulu edo estimazio orokor baten bitartez.
· Ezin da fede emateko moduan ezagutu zein ekitaldiri dagozkion kontabilizatutako diru-sarrerak, ez eta denak sortuta dauden ere. Hartara, 2010ean aitortutako eskubideak, funtsean, bat datoz 2009ko eta 2010eko kontsumoekin; 2011ko eskubideak, aldiz, urte horretako lehen seihilekoko kontsumoei dagozkie soilik –kontagailuak urrian irakurri ziren–, baina 2012ko uztailean prestatu ziren eta orduan kudeatu zen haien kobrantza; hau da, 2011ko aurrekontu-likidazioari egozten zaizkio 2012an aitortu ziren eskubide batzuk. Aurreko erroldetako diru-sarrerei irakurketa-aldi desberdinei dagozkien banakako ordainsariak gehitzen zaizkie. 

· Ekitaldi bakoitzeko erroldek –seihileko bakoitzeko bat– eskuz egindako bi zerrenda dituzte: bata helbideratutako ordainagiriekin eta bestea helbideratu gabekoekin. Zerrenda horien guztizkoa egin gabe dago, eta haietan ez dira aipatzen egindako kontsumoak. Ez dago jasota, ezta ere, subjektu pasibo guztiak hartzen ote dituzten.
· 2011ko kobrantzak, aurreko atalean aztertutako zergekin gertatzen den bezala, ia ez dira existitzen, zeren eta haien kobrantza 2012ko uztailean kudeatu baitzen.
· 2011ko abenduaren 31n, kontabilitatearen arabera, urte horretako eta aurreko ekitaldietako tasa kobratu gabe dago. Tasa hori 78.104,89 eurokoa da. Zenbateko horretatik, ehuneko 65 2007a baino lehenagoko zorrei dagokie.
· Saneamendu kanona ez da likidatzen; Udalaren banaketa-kontutik deskontatzen da NILSA enpresak egindako kalkulu baten arabera. 2010eko aurrekontuan, 2009ko eta 2010eko kanona ordaintzen da; 2011koan, ordea, ez dago inongo zenbatekorik kontzeptu hori dela eta.
Hona gure gomendioak:
· Lurralde-kontribuzioaren tasak arau indardunen arabera egokitzea.
· Zergadunen zentsu batzuk edo datu base batzuk ezartzea tributu-figuraren arabera, subjektu pasibo guztien informazioa eduki ahal izateko eta, gero, errolden eta igorritako ordainagirien arrazoizkotasuna egiaztatu ahal izateko.
· Erroldak prestatu eta likidatzea kasuko zergapeko egitatea sortzen den ekitaldiaren barruan.
· Zerga eta tasen kobrantzarako izapideak behar den denborarekin hastea, haien kobrantza, funtsean, sortzapenaren urteari egotzi ahal izateko.
· Laguntza-tresnak eta diru-sarrerak kudeatzeko prozedurak ezartzea, igorritako ordainsarien arrazoizkotasuna eta kontabilitate-jarraipena segurtatu ahal izate aldera. 
· Uraren gaineko tasen bidezko diru-sarrerak eta kontsumo horren gaineko karga, ezartzen duten zergak eta kanonak xehakatzea eta bereiz kontabilizatzea.
· Ordaintzeke dauden zenbatekoen kobrantzaren gaineko kudeaketa egokia egitea, eta saldoen arrazoizkotasuna aztertzea.
· Borondatezko epearen barruan kobratzen ez diren zergei lege indardunetan ezarritako gainkargak aplikatzea, eta premiamenduzko bidea aldizka eta sistematikoki erabiltzea. 
VI.4. Ezustekoengatiko diru-sarrerak
IV.4.1. 2011ko ekitaldia
Ezustekoengatiko diru-sarreren barruan, 2011n, 7.114,20 euroko diru-sarrera bat badago, “Udalak azterlanak egite aldera egindako lanak” kontzeptuaren barruan. Aholkularitza enpresa batek ordaindu zuen zenbateko hori eta Udalak igorritako faktura batean du euskarria.
Eskura dagoen dokumentazioa aztertuta, ondokoa azpimarratu nahi dugu:
· Lan eta Gizarte Gaietako Ministerioak, tokiko garapena sustatzeko diru-laguntzak emate aldera, emandako 1999ko uztailaren 15eko Ministerio Aginduaren babesean –Nafarroako Enplegu Zerbitzuak izapidetzen ditu laguntza horiek–, Udalak azterlan proiektu bat aurkeztu zuen “Esa garatu eta sustatzeko kanpaina” bat egiteko. Horren aurrekontu orokorra 14.827,60 eurokoa da (BEZik gabe).
· 2010eko apirilean, Nafarroako Enplegu Zerbitzuak diru-laguntza bat eman zion Udalari aurreko azterlan hori egiteko. 10.379,30 eurokoa zen laguntza hori (kalkulatutako kostuaren ehuneko 70).
· Kontratazio-espedientearen izapidetzea jasota ez badago ere, Udalak azterlan hori aholkularitza-enpresa bati enkargatu zion. Enpresa horrek 2010eko abenduan lan hori fakturatu zion Udalari honako prezioan: 14.825 euro (BEZik gabe) edo 17.493,50 euro (BEZa barne).
· 2011ko martxoaren 30ean, Nafarroako Enplegu Zerbitzuak, Udalak igorritako dokumentazioa aztertu ondoren, erabaki zuen Udalari 10.377,50 euroko diru-laguntza ematea –fakturaren BEZik gabeko kostuaren ehuneko 70–.
· 2011ko urtarrilean –hau da, diru-laguntza hori ordaindu baino lehen–, Udalak aholkularitza-enpresari 6.028,98 euroko zenbatekoa (BEZik gabe) edo 7.114,20 euroko zenbatekoa (BEZa barne) fakturatu zion “Udalak azterlanak egite aldera egindako lanengatik”. Ez dago dokumentaziorik edo justifikaziorik lan horien izaerari buruz.
· Litekeena da aholkularitza enpresari ordaindutako zenbatekoa Nafarroako Enplegu Zerbitzuak diruz lagundu ez duen azterlanaren zatiari egokitzea. 
Azterlanaren ardatzak dira Esaren inguruko informazio orokorra ematea eta lurraldearen garapen sozio-ekonomikoa garatzen laguntzeko gomendio berdin orokorrak proposatzea.  Ez dago jasota azterlan horretatik berariaz eratorritako jarduketa praktikorik gauzatu denik.
Azterlan horri buruzko datu ekonomikoak hurrengo taulan azaltzen ditugu, laburbilduta (zenbatekoek BEZa barne dute):
	Gastua
	Zenbatekoa
	Finantziazioa
	Zenbatekoa
	Ehunekoa

	Azterlanaren faktura
	17.493,50
	NEZaren diru-laguntza
	10.377,50
	70

	
	
	Ezustekoak. Udalaren faktura
	7.114,20
	30

	Gastua, guztira
	17.493,50
	Finantziazioa, guztira
	17.491,70
	100 


Azken batez, egoera irregular bat izan da, zeinetatik ondoriozta baitaiteke diru-laguntzak itzuli behar izatea, haien justifikazioa eta hari dagozkion merkataritza-dokumentuak ustez faltsutu direlako. Horretan guztian, kontabilitate- eta zigor-erantzukizunen aztarnak leudeke.
VI.4.2. 2010eko eta 2011ko ekitaldiak
2010eko ezustekoen kontzeptua aztertuta, ikusten da, halaber, elektrizitate enpresa batek Udalari 23.847,69 euroko diru-sarrera egin diola, “obretako material elektrikoaren salmenta, berrerabilpenerako” kontzeptuaren pean. Ohar hori kontabilitate-dokumentu bakarrera mugatzen da, eta ez da inolako justifikaziorik ageri egindako eragiketari buruz. Zenbateko hori bat dator enpresak berak zenbateko berarekin egindako faktura batekin. Udalak ordaindu zion faktura hori “argiteria publikorako obrak” egiteagatik.
“Argiteria publikorako obrak” kontzeptuaren pean, ikusten da 2010etik 2011ra Udalak zenbait jarduketa egin dituela, guztiak ere entitate publikoen finantziazioarekin. Zehazki:
a) Enplegurako eta Tokiko Iraunkortasunerako Estatuko Funtsa edo E-2010 Plana.
E-2010 Planetik 27.650,30 euroko diru-laguntza jasotzen du; diru-laguntza hori bi epetan ordaindu zen. 

Lehena. Ehuneko 85 diruz lagundu beharreko proiektua aurkezterakoan. 23.502,75 euro egiten du. Udalak 2010eko aurrekontuari egotzi zion, eta egiazki 2011n jaso zuen.
Hura kobratzeko justifikazio gisa, Udalak Estatuko Administrazio Orokorrari 27.650,20 euro egiten duen proiektu eta aurrekontu bat aurkeztu zion “Argiteria obrak” kontzeptuaren pean. Zenbateko horretan sartzen dira bai obra bera, bai proiektua idazteko eta obrak zuzentzeko lansariak ere. 

Bigarrena. Gainerako ehuneko 15a, 4.147,55 eurokoa, egiazki egindako gastuaren justifikazioa aurkezterakoan.  Diru-sarrera hori 2012ko martxoan jaso zen. Justifikazio gisa, Estatuko Administrazio Orokorrari, besteak beste, honako dokumentazioa igorri zitzaion 2011ko urtarrilean:
· Obraren amaierako ziurtagiria, zeina ziurtagiri bakarra baita, 23.847,69 eurokoa. Obra zuzendaritzak, kontratistak eta alkateak sinatua da, 2010eko abenduan. 
· Obrak hartzeari buruzko akta, adostasuna emateko obra zuzendaritzak eta kontratistak sinatua, 2010eko abenduan.
· Obrez arduratu den elektrizitate enpresaren faktura bat, 23.847,69 eurokoa, 2010eko abenduan egina; zenbateko hori bat dator, zehatz, enpresa horrek Udalari egindako ordainketaren zenbatekoarekin. Udalak zenbateko hori “ezusteko diru-sarrera” gisa kontabilizatu zuen 2010ean.
· Halaber, 2011ko urtarrilean, bi faktura gehitu ziren, proiektua idazteari eta obra zuzendaritzari zegozkien lansariekin. Guztira, 4.279,33 euro egiten dute. Gainera, beste faktura bat ere badago, plan horri buruzko kartel bat egiteko gatuekin (351,64 euroko faktura da).
b) Argiteria obrak zabaltzea. 

Udalak, 2009an, libreki erabiltzeko diru-laguntza bat eskatu zion Nafarroako Gobernuko Toki Administrazioko Departamentuari, eta lortu ere egin zuen. Diru-laguntza hori 2009-2012 Inbertsio Planari zegokion eta xede zuen “Argiteria obrak zabaltzea”. 46.009,17 eurokoa zen diru-laguntza, eta 2010ean ordaindu zen. Libreki erabiltzeko diru-laguntza horiek ezaugarri bat badute: onuraduna den Udala bera da haien xedea erabakitzen duena. Aipatzen da, besteak beste, toki eskumeneko inbertsioak finantzatzeko erabiliko dela.
Diru-laguntza horren justifikazioari buruz Udalean eskuragarri dagoen dokumentazioa dela-eta honakoa adierazi behar dugu:
· Ez dago jasota egin beharreko obraren ez proiekturik, ez aurrekonturik.
· Fakturek, guztira, 52.650,84 euro egiten dute, eta teorikoki Udalak Nafarroako Gobernuari aurkeztu zizkion egindako obraren justifikazio gisa. Faktura horiek guztiek 2009ko data daukate, eta honakoa esan behar dugu haiei buruz:
1. Kontabilitatearen ikuspuntutik, “Argiteria zabaltzea” inbertsioen kontzeptuan, 2010ean soilik aurreko fakturetatik bat erregistratu zen, egindako lanei zegokiena –zehaztu gabe zeuden–. Elektrizitate enpresa batek egina zen eta 20.145,44 euroko zenbatekoa zuen.
2. Gainerakoa –hau da, 32.505,40 euro– aipatutako obrarekin zuzenean lotuta ez zeuden fakturei zegokien. Faktura horiek aurrekontuko gastu arrunteko zenbati kontusailetan kontabilizatuta zeuden. Fakturek udal ekipamenduen mantentzearekin lotutako gai batzuei egiten zin erreferentzia: eraikuntza-materialak eta lorezaintzakoak, igerilekua eta abar. 

Aurreko informazioa Toki Administrazioko Zuzendaritza Nagusiaren diru-laguntzari buruzko espedienteko datuekin alderatuta, honakoa adierazi behar dugu:
· Udalak, diru-laguntza eman baino lehen, egin beharreko obren aurrekontu bat aurkeztu zuen, 61.275,77 euro egiten zuena.
· Egindako lanak justifikatzeko, zenbateko hori jasotzen duen faktura baten kopia kautotua aurkeztu zuen, bai eta inbertsio horietarako beste administrazio publiko batzuetatik diru-laguntzarik jaso ez izateari buruzko ziurtagiri bat ere.
· Bai aurrekontua, bai faktura a) atalean aipatutako elektrizitate enpresak eginak dira. 

· Aurreko faktura hori ez da ageri ez erregistraturik, ez ordaindurik Udalaren kontabilitatean.
· Ganbera honek hornitzaile horri igorritako zirkularrari emandako erantzunari erreparatuta, faktura hori ez dago jasota Udalaren izanean egindako fakturen zerrendan. 

c) Argiteria publikoaren hobekuntzak. 

Aipatutako elektrizitate enpresen faktura batzuk badaude, 7.192,42 euro egiten dutenak eta Nafarroako Gobernuaren 6.163,93 euroko diru-laguntza batekin finantzatzen direnak, Esa Fundazioaren bitartez.
Laburbilduz, argiteria obra horiek direla-eta honako gastuak eta diru-sarrerak erregistratu ziren Udalaren kontabilitatean:
	
	Inbertsioen kontusailak
	Gastuak
	Hornitzailea
	Kontusaila
	Diru-sarrerak
	Diru-sarreren jatorria

	2010
	Argiteria obrak
	23.847,69
	1. enpresa
	E-2010 Plana (% 85)
	23.502,75
	Estatua

	
	
	
	
	Aurreikusi gabekoak
	23.847,69
	1. enpresa

	
	
	
	
	
	
	

	
	Argiteria obrak zabaltzea
	20.145,44
	2. enpresa
	Inbertsio Plana
	46.099,17
	Nafarroako Gobernua

	
	
	
	
	
	
	

	
	Argiteria publikoa hobetzea
	3.656,72
	2. enpresa
	Diru-laguntza
	6.163,93
	Esa Fundazioa-Nafarroako Gobernua

	
	Argiteria publikoa hobetzea
	3.535,65
	1. enpresa
	
	
	

	
	
	
	
	
	
	

	2011
	Argiteria obren lansariak. E-2010 Plana.
	4.279,33
	
	
	
	

	
	E-2010 Planeko kartela
	351,64
	
	
	
	

	
	
	
	
	
	
	

	2012
	
	
	
	E-2010 Plana (% 15)
	4.147,55
	Estatua

	
	Gastuak, guztira
	55.816,47
	
	Diru-sarrerak, guztira
	103.671,09
	


Ikusten da, horrenbestez, honako jarduketa irregularrak izan direla:
· E Planeko diru-laguntza.
Diru-laguntza justifikatzeko aurkezten den fakturaren zenbatekoa gero osorik itzultzen zaio Udalari. Horrenbestez, pentsa liteke diru-laguntzaren xede diren lanak ez direla existitu eta inbertsio horren oinarrian dauden fakturen merkataritza-errealitatea faltsutu egin dela.
· Nafarroako Gobernuaren diru-laguntza. 

Ikusten da diru-laguntza horren justifikazioan inkoherentzia bat eta guztizko dibergentzia bat ageri direla Udalaren dokumentazioa eta Udalak Nafarroako Gobernuari igorritako dokumentazioa alderatu ondoren. Hartara, Gobernuaren aurrean diru-laguntza justifikatzen da Udalak udal artxiboen arabera ez kontabilizatuta, ez ordainduta ez duen faktura baten bitartez. Izan ere, fakturen multzo bat badago, zeinetatik, printzipioz, bat bakarra –20.145,44 eurokoa– izan baitaiteke diru-laguntzaren xede den obrari dagokiona. Horrenbestez, pentsa liteke faltsutze bat egon dela bai merkataritza-dokumentuan, bai hartan, aurkeztutako justifikazio gisa, jaso diren lanetan. 

Laburbilduz, Udalak beste administrazio publiko batzuetatik jasotako diru-laguntzak aztertu ondoren, ikusten da jokabide guztiz irregularra dagoela, eta bai merkataritza-dokumentuak, bai aurkeztutako egiaztagiriak ustez faltsutu egin direla. Jarduketa horiek beraiekin ekarri dute Udalak funts batzuk modu irregularrean lortzea. Horretan, erantzukizun mota desberdinen aztarnak aurki daitezke. Laburbilduz, modu irregularrean jasotako diru-laguntzak honako taulan laburbiltzen dira:
	Diru-laguntzak.
	Zenbatekoa

	2010 Plana
	27.650,30

	Nafarroako Gobernuko Nafarroako Enplegu Zerbitzua
	10.377,50

	Nafarroako Gobernuaren Inbertsio Plana
	46.099,17

	Guztira
	84.126,97


Zehaztu beharra dago ezen diru-laguntza horien zenbatekoa Udalaren kontabilitatean erregistratuta dagoela.
Gomendatzen dugu Udalak 2010eko Estatuko Funtsetik eta Nafarroako Gobernutik jasotako diru-laguntzetan antzematen den egoera ahal bezain laster erregulariza dezala.
VI.5. Balantzea eta emaitzen kontua
Aplikazio informatikotik zuzenean lortzen diren kontabilitate orokorreko egoera-orriak direla-eta ez da barne-azterketarik edo berrikuspenik egiten, egiaztatze aldera ekitaldi bakoitzeko abenduaren 31ko ondare-egoera noraino adierazten duten.
Besteak beste, ondokoak azpimarratu ditugu:
· Inbentarioa, zeina 1998koa baita, ez da gaurkotu. Hala eta guztiz ere, udalbatza bakoitzaren legegintzaldi aldaketan, aldi horretan gertatutako alten eta bajen zerrenda bat egiten da.
· Ez dira ibilgetuan sartzen Ebroko Konfederazio Hidrografikoak Udalari emandako inbertsioak, Esak urtegiaren handitzearen ondoriozko lurralde-lehengoratzeari buruzko planaren ondoriozkoak. Obra horiek zuzenean egiten ditu Konfederazio horrek udal barruti osoan, eta udal ondasunei dagozkienak udal bakoitzari ematen zaizkio kasuko aktaren bitartez. Eskura dagoen informazioaren arabera, inbertsio horiek, udal barruti osoa hartuta, 5,1 milioi euro inguru egiten dute. Hona xehetasunak:
	Inbertsioa
	Aurrekontuaren zenbatekoa

	Tokiko sareak hobetzea (hornikuntza, saneamendua…)
	1.604.333,42

	Higiezinak egokitzea (aterpetxea)
	492.290,98

	Bidezidorrak eta behatokiak
	658.144,80

	Leireko monasteriora iristeko bidea hobetzea
	218.245,29

	Azpiegiturak hobetzea (ureztalurrak)
	805.803,73

	Yamaguchi plazaren drainatzea hobetzea
	493.834,23

	Leireko monasterioko hilerria hobetzea
	154.977,96

	San Esteban eliza zaharberritzea
	758.000,00


Aurreko inbertsioetatik 4 milioi euro inguru Esako Udalaren ondareari dagozkio.
Aurreko inbertsioez gainera, badakigu Konfederazioak ondorengo beste inbertsio hauek egin dituela udal ondarean –haien aurrekontuari nahiz kostuari buruzko informaziorik ez dugu–:
a) Kiroldegia eta eraikin sozio-kulturala egokitzea. Lehendik zegoen pilotalekua zaharberritu eta estali da, kiroldegi gisa erabil dadin.
b) Udaletxea zaharberritzea eta antzinako etxebizitza Udalaren bilkura-areto gisa prestatzea.
c) Hilerria zabaltzea eta hirurogei nitxo egitea.
· Inbertsio amaitzeko unean, ez da kitatzen erabilera orokorrerako azpiegituren kontua entregatutako ondarearen dagokion kontuarekin. 
· Herri-ondasunen saldoak, 2011n, -59 euroko zenbatekoa egiten du.
· Itxitako aurrekontuetako eta aurrekontuz kanpoko zordunak ez datoz bat diruzaintza-gerakinaren egoera-orrian adierazitakoekin. 2011ko balantzean 61.811 euroko gehiegizko balorazioa dute.
· 2010eko aurrekontuko zordunek 57.233 euroko gehiegizko balorazioa dute.
· Epe luzeko zorrak, 2011n, 73 euroko gehiegizko balorazioa du; 2010ean, berriz, gehiegizko balorazio hori 27.483 eurokoa zen.
· 2010eko ekitaldiaren emaitza ekonomikoaren batura oker eginda dago. 102.003 euroko gutxiegizko balorazioa ageri du. Akats hori 2010eko eta 2011ko balantzeko funts berekien saldora eramanda dago.
Hona gure gomendioak:
· Udalaren jabetzakoak diren ondasunak jasoko dituen inbentario bat egitea, eta hura etengabe gaurkotzea eta kontabilitatearekin lotzea.
· Aplikazio informatikoak ematen dituen kontabilitateko egoera-orriak aztertu eta berrikustea, eta haiek zuzenak direla eta errealitatea adierazten dutela egiaztatzea.
VI.6. Hirigintza
Udalaren planeamendu indarduna 1993an onetsitako arau subsidiario batzuetatik dator.  Arau horietan 30 aldaketa inguru egin izan dira urte hauetan.
Bai arauak onetsi zireneko urteak, bai haiek direla-eta izandako aldaketek adierazten dute aipatutako planeamendua agortuta dagoela eta hirigintza-planeamendurako tresna berri bat behar dela, ahal bezain laster.
Udalak halako tresna berririk ez izatea justifikatu izan du esanez urtegiaren handitzeak zenbaterainoko kota hartuko zuen behin betiko ez zekiela.
Lurraldearen Antolamenduari eta Hirigintzari buruzko abenduaren 20ko 35/2002 Foru Legeak (LFOTU) hiru urteko epea ezarri zuen, 2006ko apirilera bitarte, indarrean diren planeamenduak homologatzeko eta egokitzeko.
2010ean, Udalak udal plan berri bat egiteko lanak hasi zituen. Horretan, 11.092 euro gastatu zituen eta Nafarroako Gobernuaren 8.723 euroko konturako diru-laguntza jaso zuen xede horretarako. 2011n, ez dago jasota lan horiei jarraipena eman zaienik.
Hurrengo taulan islatzen dugu 1971tik zenbat etxebizitza eraiki diren udalerrian:
	Eraikitako etxebizitzak
	Kopurua

	1971tik 1980ra
	129

	1981tik 1990era
	21

	1991tik 2000ra
	35

	2001etik 2008ra
	95

	2009
	1

	2010
	2

	2011
	0


Udalak ez du prestatu eta ez du, ezta ere, kudeatzen aginduzkoa den Lurzoruaren Udal Ondarearen inbentario eta erregistroa. 
Txosten hau idazteko egunean, udal barrutiko mendi-mazela batean luizia izan da, eta hori eragina izaten ari da hartan eraikitako etxebizitzen egonkortasunean. Gaur den egunean, ez dakigu egoera horrek zein eragin ekonomiko izan ditzakeen udalaren finantzetan.
Hona gure gomendioak:
· Udalerriaren egungo errealitatearen araberako hirigintza-planeamendu berria izateko izapideak amaitzea.
· Lurzoruaren Udal Ondarearen erregistro eta inbentarioa egin eta kudeatzea.
VI.7. Sociedad Urbanística Municipal de Yesa SL.
Udalak 2008an eratu zuen udal hirigintza-sozietatea, 4.000 euroko kapital sozialarekin. Kapital hori osorik Udalak harpidetu eta ordaindu zuen.
Sozietatearen estatutuen arabera –2008ko urriaren 3an argitaratu ziren NAOn–, honakoa da haren xede soziala: hiriaren zaharberrikuntzan, etxebizitzen eta bestelako eraikinen sustapenean eta lurren urbanizazioan udal ekintzaren eraginkortasuna areagotzea, endekatutako hiri eremuak osoki berpizteko eta, bide horretatik, orube eraikigarrien eta eraikinen salmenta eta errentamendu prezioak beheratzeko. 

Sozietate hori ez da oraindik inskribatu Merkataritza Erregistroan. Hartara, 2009ko maiatzean, sozietatea eratzeko eskritura izenpetu zen, eta 2009ko maiatzaren 25ean aurkeztu zen aipatutako erregistroan. Ekainaren 2ko idazki batean, erregistratzaileak jakinarazi zien ezin zuela sozietatea erregistratu, zenbait akats aurkitu zituelako. 2009ko abuztuan Udalaren Osoko Bilkurak estatutuen aldaketa bat onetsi zuen, Erregistroaren eskakizunak betetze aldera. Akats horien zuzenketa ez da eskritura publikoan jaso, erregistratzaileak eskatu bezala. Horrenbestez, sozietatea aipatutako erregistroan inskribatu gabe dago.
Sortu zenetik, sozietate horrek ez du inolako jarduerarik egin. Udalak kontu korronte bat ireki zuen sozietatearen izenean finantza-entitate batean, eta hartan 4.000 euroko kapital-ekarpena sartu zen. Kontu horren laburpenetan ez da  mugimendurik ageri, salbu eta haren mantentze-gastuak eta diru-sarrera finantzarioak. Sozietatea eratzetik eta merkataritza-erregistroan inskribatzeko huts egindako prozesutik eratorritako gastuak Udalak ordaindu zituen, eta 375,34 eurokoak izan ziren.
Sozietatearen egoera-orri finantzarioek, laburbilduz, honako informazioa baino ez dute jasotzen (eurotan):
	Ekitaldia
	2009
	2010
	2011

	Aktiboa
	
	
	

	Diruzaintza
	3.982,14
	3.944,38
	3.904,62

	
	
	
	

	Pasiboa eta garbia
	
	
	

	Kapital soziala
	4.000,00
	4.000,00
	4.000,00

	Ekitaldiko emaitza
	-17,86
	-37,76
	-39,76

	Aurreko ekitaldietako emaitza
	
	-17,86
	-55,62

	
	
	
	

	Kontu korrontearen mantentze-gastuak
	18,07
	38,12
	40,12

	Diru-sarrera finantzarioak
	0,21
	0,36
	0,36


Arestiko iruzkinei jarraituz:
Gomendatzen dugu Udalak behar diren erabakiak har ditzala sozietatea desegin eta likidatzeko.
VII. Yesa fundazioa
2007ko apirilean, Nafarroako Gobernuak erabaki zuen Yesa fundazioa eratzea. Irabazi asmorik gabeko fundazio bat da, zeinaren xedea baita Esako urtegiko handitzearen eragin-eremuan ekintza batzuk egitea. Eremu horrek, hasiera batez, honako udalerriak hartuko ditu: Xabier, Ledea, Irunberri, Zangoza eta Esa. Gero, 2010ean, Kasedako eta Galipentzuko Udalak ere sartu ziren. 

Helbide soziala Esako udaletxean du. Ez du langilerik. 

Txosten hau idazteko egunean, fundazioaren estatutuak ez dira NAOn argitaratu.
Eraketa hori baino lehen, Nafarroako Gobernuak, 2006an, plan estrategiko bat enkargatu zion Nasursa sozietate publikoari, Yesa fundazioarentzat plan estrategiko bat egin zezan, 199.666 euroko prezioan. 

Honakoak dira Yesa fundazioaren xedeak: jarduketa plan estrategiko bat kudeatzea; ondare natural eta kulturala babestea; ingurumena zaintzea eta paisaia kontserbatu eta hobetzea; bizi-kalitateari, ondareari eta landa inguruneko teknologia berriei buruzko azterlanak sustatzea; azpiegiturak egin eta mantentzeko proiektuak egitea eta haiek sustatu eta finantzatzea; komunikazio bide tradizionalak lehengoratu eta balioan jartzea; landa-inguruneko kolektiboekin lotutako prestakuntza- eta enplegu-programak diseinatu eta egitea; ekonomia soziala sustatzea; ingurumena errespetatzen duten nekazaritza-praktikak garatzea; eskualdeko turismo kultural eta ingumenekoa bultzatzea; animazio soziokulturala egitea; eta landa-garapenaren sustapenarekin lotutako ekimen eta programa publikoak sustatzea. 

Esa fundazioa patronatu batek zuzenduko du. Honakoak dira patronatukideak: Ingurumen, Lurraldearen Antolamendu eta Etxebizitza kontseilaria; Lurraldearen Antolamendu eta Etxebizitza zuzendari nagusia; Ingurumen zuzendari nagusia; departamentu horretako idazkari teknikoa; Navarra de Suelo Residencial sozietateak izenpetutako bi pertsona; Xabier, Irunberri, Ledea, Zangoza eta Esako alkate-udalburuak. Kideak patronatuko partaideak izanen dira beren karguetan dirauten bitartean. 

Nafarroako Gobernuak, urte horretan bertan, 30.000 euroko ekarpena egin zuen fundazio hori eratzeko.
Honela laburbiltzen da haren jarduera ekonomiko-finantzarioa:
2007ko ekitaldia
Jarduketa bakarra Nafarroako Gobernuak eraketarako emandako ekarpena da, 30.000 eurokoa. Diru-sarrera hori Fundazioak finantza-entitate batean irekitako kontuan egiten da.
2010eko ekitaldia
Nafarroako Gobernuak 100.000 euroko kapital-transferentzia bat egiten du, Yesa fundazioa osatzen duten bost toki entitateei zuzeneko laguntzak emateko. Halaber, ondorio horietarako izenpetzen den lankidetza-hitzarmena onesten du. Yesa fundazioak Nafarroako Gobernuaren entitate kolaboratzaile gisa jarduten du toki entitate horiei bideratutako laguntzak kudeatzeko. Laguntza horiek honako xede eta zenbatekoak dauzkate aurreikusita:
· Esako Udala: 11.737 euro argiteria publikoa hobetzeko eta bideak, kale-hormak eta zabortegia egokitzeko. 
· Xabierko Udala: 10.773 euro, igerileku publikoan helduentzako soinketa-aparatuak jartzeko, zeharkaleko bide-segurtasuna hobetzeko eta udal lorategietako instalazioak modernizatzeko, ureztatze-sistemaren berrikuntza barne dela. 
· Irunberriko Udala:  19.556 euro gizarte-etxeko galdarak berritzeko, energia aurrezte aldera, haur parkerako kulunka bat erosteko, musika-bandaren entseguetarako lokalerako altzariak erosteko eta Zaraitzu ibaiaren ertzeko aisiarako esparrua hobetzeko.  
· Zangozako Udala:  45.640 euro argiteria publikoaren sareak berritzeko eta Zuhaitzaren plazan eta San Sebastian eta Balate kaleetan zola jartzeko, eta Magdalena kalearen luzapenean argiteria publikoa jartzeko. 
· Ledeako Udala: 12.291 euro herriko udaletxean obrak egiteko eta bertarako altzariak erosteko, udal hilerriko horma konpontzeko eta udaletxe plazako hormak ixteko. 
Ikus daitekeen bezala, diruz lagundutako jarduketak ez datoz egiazki bat fundazioaren xedeekin, eta ez diote, ezta ere, erantzuten lurralderako ekintza-irizpide bakar bati.  Besterik ezean, udalentzako laguntzak dira, beren beharrak finantzatzekoak.
2011ko ekitaldia
Nafarroako 2011rako aurrekontu orokorretan, kapital-transferentzietan, Yesa fundazioarentzako kontusail bat ageri da, 132.150 euro egiten duena. Kontusail hori ez zen bete, azkenean.
2011ko otsailean, Nafarroako Gobernuak, udal bakoitzaren izenean, 2010eko diru-laguntzari zegokion 100.000 euroko ordainketa egin zuen fundazioaren kontuan, entitate bakoitzak egindako gastuen dokumentu bidezko  justifikazioa aurkeztu ondoren.
2011ko uztailean, fundazioaren kontutik udal bakoitzari zegokion zenbatekoa aldatu zen.
2011ko abenduaren 31n, fundazioaren kontuaren saldoa 30.015 eurokoa zen. Zenbateko hori bat dator Nafarroako Gobernuak eginiko hasierako ekarpenarekin eta ekarpen horrek sortutako interesekin.
Txosten hau idazteko egunean, ez dago jasota fundazioak eragiketa gehiagorik egin izana.
Aurreko iruzkinak kontuan hartuta, hona gomendioak:
Nafarroako Gobernuari gomendatzen diogu behar diren erabakiak har ditzala fundazio hori desegin eta likidatzeko.
Ignacio Cabeza del Salvador kontu-ikuskatzailea arduratu da lan honetaz, eta hark proposatuta eman da txosten hau, indarrean dagoen araudiak aurreikusitako izapideak bete ondoren.
Iruñean, 2013ko martxoaren 26an
Lehendakaria: Helio Robleda Cabezas
Esako Udaleko alkateak behin-behineko txostenari aurkeztutako alegazioak
Esako Udalaren Osoko Bilkurak, 2013ko martxoaren 15ean egindako bilkuran, ondoren transkribatzen dugun erabakia hartu zuen, besteak beste:
“Ikusita udal honi buruzko behin-behineko fiskalizazio txostena, 2011ko ekitaldiari buruzkoa, Esako Udalaren Osoko Bilkurak, bertaratutako kideek aho batez onetsita –legez eska daitekeen gehiengoa da–, erabaki du adieraztea txostenaren edukiaz jabetuta dagoela, hartan jasotako gomendioak bere egitea, ente ordaintzaileekin hitz egiten hastea eta erabaki hau Kontuen Ganberari helaraztea".
Hori jakinarazten dizut jakin dezazun eta behar diren ondorioak izan ditzan. Komunikazio honen kopia sinatu beharko duzu. Ohartarazten zaitut erabaki honen aurka zuenean administrazioarekiko auzi-errekurtso aurkeztu ahal duzula Administrazioarekiko auzien dagokion jurisdikzio-organoan, jakinarazpen hau jaso eta bi hilabeteko epean edo, lehenago, nahi izanez gero, gora jotzeko errekurtsoa Nafarroako Administrazio Auzitegian, jakinarazpen hau jaso eta biharamunetik hilabeteko epean. Halaber, nahi izanez gero eta beste edozein errekurtso baino lehen, berraztertzeko errekurtsoa aurkeztu ahalko duzu egintza hau eman duen organoaren aurrean, jakinarazpen hau jaso eta hilabeteko epean.
Esan, 2013ko martxoaren 18an.
Alkatea eta idazkaria
Toki Administrazioko zuzendari nagusiak Esako Udalari buruzko behin-behineko txostenari aurkeztutako alegazioak
Zuzendaritza nagusi honetan Esako Udalaren 2011ko ekitaldiari buruzko behin-behineko fiskalizazio txostena jaso dugu. Martxoaren 22ra arteko epea ematen da alegazioak aurkezteko.
Emandako epean, ondoko alegazioa aurkeztu dugu:
Txosteneko 23. orrialdean esaten da Udalak, 2009an, libreki erabiltzeko diru-laguntza bat eskatu ziola Nafarroako Gobernuko Toki Administrazioko Departamentuari, eta lortu ere egin zuela. Diru-laguntza hori 2009-2012 Tokiko Inbertsio Planari zegokion eta xede zuen “Argiteria obrak zabaltzea”. 46.009 eurokoa zen diru-laguntza, eta 2010ean ordaindu zen. Libreki erabiltzeko diru-laguntza horiek ezaugarri bat badute: onuraduna den Udala bera da haien xedea erabakitzen duena. Aipatzen da, besteak beste, toki eskumeneko inbertsioak finantzatzeko erabiliko dela.
Diru-laguntza horren justifikazioari buruz Udalean eskuragarri dagoen dokumentazioa dela-eta honakoa adierazi behar dugu:
• Ez dago jasota egin beharreko obraren ez proiekturik, ez aurrekonturik.
• Fakturek, guztira, 52.650,84 euro egiten dute, eta teorikoki Udalak Nafarroako Gobernuari aurkeztu zizkion egindako obraren justifikazio gisa. Faktura horiek guztiek 2009ko data daukate, eta honakoa esan behar dugu haiei buruz:
1. Kontabilitatearen ikuspuntutik, “Argiteria zabaltzea” inbertsioen kontzeptuan, 2010ean soilik aurreko fakturetatik bat erregistratu zen, egindako lanei zegokiena –zehaztu gabe zeuden–. Elektrizitate enpresa batek egina zen eta 20.145,44 euroko zenbatekoa zuen.
2. Gainerakoa –hau da, 32.505,40 euro– aipatutako obrarekin zuzenean lotuta ez zeuden fakturei zegokien. Faktura horiek aurrekontuko gastu arrunteko zenbati kontusailetan kontabilizatuta zeuden. Fakturek udal ekipamenduen mantentzearekin lotutako gai batzuei egiten zin erreferentzia: eraikuntza-materialak eta lorezaintzakoak, igerilekua eta abar.
Aurreko informazioa Toki Administrazioko Zuzendaritza Nagusiaren diru-laguntzari buruzko espedienteko datuekin alderatuta, honakoa adierazi behar dugu:
• Udalak, diru-laguntza eman baino lehen, egin beharreko obren aurrekontu bat aurkeztu zuen, 61.275,77 euro egiten zuena.
• Egindako lanak justifikatzeko, zenbateko hori jasotzen duen faktura baten kopia kautotua aurkeztu zuen, bai eta inbertsio horietarako beste administrazio publiko batzuetatik diru-laguntzarik jaso ez izateari buruzko ziurtagiri bat ere.
• Bai aurrekontua, bai faktura a) atalean aipatutako elektrizitate enpresak eginak dira.
• Aurreko faktura hori ez da ageri ez erregistraturik, ez ordaindurik Udalaren kontabilitatean.
• Ganbera honek hornitzaile horri igorritako zirkularrari emandako erantzunean, faktura hori ez dago jasota Udalaren izanean egindako fakturen zerrendan.
Horri dagokionez, esan beharra daukagu egiazki 2010eko urtarrilaren 15ean 61.275,77 euroko faktura aurkeztu zela Toki Administrazioko Zuzendaritza Nagusian, bai eta idazkariaren ziurtagiri bat ere, non jasota baitago Esako alde zaharreko argiteria publikoa zabaltzeko obrak egin direla 2009-2012 urteetarako Tokiko Inbertsio Planaren indarraldian, eta erabilera libreko ekarpenen aplikaziorako aurreikuspenen barruan daudela, eta haiek direla-eta ez dela inongo beste entitate publiko nahiz pribaturen diru-laguntzarik.
Toki Azpiegituren Zerbitzuko teknikariak 2010eko urtarrilaren 20an egin zuen ikuskapen-bisita, eta egiaztatu zuen obrak eginda daudela, eta argi-puntuak kuantifikatu zituen. Puntu horiek bat datoz hasieran aurkeztutako aurrekontuan jasotakoekin. Hori ikusita, kasuko diru-laguntza ordaintzeari ekin zitzaion. 46.099,17 eurokoa zen diru-laguntza..
Are gehiago, adierazi nahi dugu erabilera libreko inbertsio horiek helburu dutela tokiko eskumenekoa den edozein inbertsio egitea, bai eta zorra amortizatzea edo hura finantzatzea ere, diruzaintza-gerakina negatiboa den kasuetan, eta inbertsio horiek egiteko ezarrita dagoen prozedura PII 2009-2012 Planaren garapen erregelamenduan jasota dagoela, eta planean jasotako gainerako inbertsioetarako ezarritakoaz bestelakoa dela.
Kasu honetan nahikoa da inbertsioaren kostuari dagokion faktura aurkeztea. Hori dela eta, ez da obraren jarraipenik egiten, hasten denetik amaitzen denera, beste kasu batzuetan egiten den bezala; izan ere, soilik egiaztatzen da eskaeraren xede den inbertsioa bete egin dela. 
Ganbera honek eginiko txostenean jasotzen den gainerako informazioari dagokionez, Toki Administrazioko Zuzendaritza Nagusiak jakinaren gainean dagoela adierazten du, eta behar diren neurriak hartuko ditu aipatutako diru-laguntzaren itzulketa-espedienteari hasiera emateko.
Iruñean, 2013ko martxoaren 21ean.
Toki Administrazioko zuzendari nagusia: Francisco Pérez Arregui
Nafarroako Enplegu Zerbitzuak Esako Udalari buruzko behin-behineko txostenari aurkeztutako alegazioak
2013ko martxoaren 15ean, Kontuen Ganberak igorritako behin-behineko fiskalizazio txosten bat, Esako Udalaren 2011ko ekitaldiari buruzkoa.
Txostenak martxoaren 22ra arteko epea, egun hori barne, ematen du alegazioak aurkezteko, eta ohartarazten du ez direla aintzat hartuko eta ez zaizkiola txostenari gehituko argiro eta zuzenean hartan ateratako ondorioei eta emandako iritziei buruzkoak ez direnak.
Emandako epean, ondoko ALEGAZIOAK aurkeztu ditugu:
LEHENA. - Txosteneko 21-22 orrialdeetan (VI.4.1 atala) Nafarroako Enplegu Zerbitzuak Esako Udalari 2010ean emandako diru-laguntza bat aipatzen da.
Txostenean esaten da diru-laguntza hori 1990eko uztailaren 15eko Ministerio Aginduaren babesean ematen dela. Horretan, akats tipografiko bat badago, zeren eta aipatutako diru-laguntzak 1999ko uztailaren 15eko Aginduan araututa baitaude. Agindu horretan, izan ere, tokiko garapena sustatzeko eta I+E kalifikazioa duten proiektuak eta enpresak bultzatzeko diru-laguntzak emateko oinarriak ezartzen dira.
BIGARRENA. - 2010eko otsailaren 11n, Esako Udalak eskari bat aurkeztu zuen aipatutako diru-laguntzen deialdian parte hartzeko. Udalaren xedea zen merkatu-azterketak eta tokiko sustapen kanpainak egitea. Aurkeztutako proiektuak izena zuen “Esaren eta Esa urtegiko ingurunearen sustapena eta garapena”. 
2010eko martxoaren 24an, aurkeztutako eskabideak baloratu ondoren, Balorazio Batzordeak proposatu zuen Esako Udalak eskatutako diru-laguntza ematea. 10.379,30 euroko diru-laguntza zen (eskatutako diru-laguntzaren % 70). Nafarroako Enplegu Zerbitzuko zuzendari kudeatzaileak apirilaren 14an eman zuen 955/2010 Ebazpenaren bidez eman zen diru-laguntza.
2010eko abenduaren 27ko sarrera-zenbakiarekin, Udalak justifikazio tekniko eta ekonomikoa aurkeztu zuen, zeina baitzen egindako merkatu-azterlanaren kopia bat, 178/2010 zenbakiko fakturaren jatorrizko alea, azterlana egindako enpresak egina, eta hura ordaindu izateari buruzko banku-egiaztagiria.
1999ko uztailaren 15eko Aginduko 5. artikuluak ezarri zuen diru-laguntza kobratzeko aurrez onuradunek honako dokumentazioa aurkeztu beharko dutela:
a) Enpresaren, entitatearen edo pertsona fisikoaren ziurtagiria, emandako zerbitzuari buruzkoa.
b) Zerbitzu horren kostua egiaztatzeko fakturen jatorrizko alea edo kopia konpultsatua.
c) Diru-laguntzaren xedea den azterlan edo txostenaren kopia osoa, bai eta dokumentuen edo idatzizko txostenaren kopia ere, kasuko kanpainak egin direla ziurtatzen dutenak.
d) Diru-laguntza jaso duen entitateak bere zerga-betebeharrak eta Gizarte Segurantzakoak ordainduta dituela edo haietatik salbuetsita dagoela egiaztatuko duen ziurtagiria.
Dokumentazio hori aztertu ondoren, entitate onuradunak aipatutako arauetan eskatzen den dokumentazioa aurkeztua zuenez, Nafarroako Enplegu Zerbitzuko zuzendari kudeatzailearen martxoaren 30eko 1034/2011 Ebazpenaren bitartez, Esako Udalari 10.377,50 euro ordaindu zitzaizkion; kopuru horrek, izan ere, aurkeztutako fakturaren (14.825,00 euro, BEZik gabe) % 70 egiten du.
Esako Udalak ez zion Nafarroako Enplegu Zerbitzuari jakinarazi 2011ko urtarrilean aholkularitza-enpresak 7.114,20 euro ordaindu zizkionik, Udalak azterlan horiek egiteko egindako lanen kontzeptuan.
Informazio hori dela eta, Nafarroako Enplegu Zerbitzuak aipatutako diru-laguntza itzultzeko espedientea hasi du.
Iruñean, 2013ko martxoaren 20an
Nafarroako Enplegu Zerbitzuko zuzendari kudeatzailea: M.ª Isabel García Malo
Ahokularitza enpresa batek Esako Udalari buruzko behin-behineko txostenari aurkeztutako alegazioak
Kontuen Ganberak Esako Udalari buruz egin duen behin-behineko txostena bidali izatearen ondorioz idazten dizut.
Idazki hori dela eta, gustatuko litzaidake txosten horretan aipatzen diren alderdi batzuk argitzea, txostenean aipatzen diren ordenan, onuragarria delakoan zure erakundeak jakinaren gainean egon dadin.
Cilveti y Asociados Consultores SLk sekula ez zuen zalantzan jarri egin dituen azterlan eta proiektuak adjudikatzeko modua, zeren eta gehienetan bezeroa izaten baitzen iritzia eta aholku profesionala eskatzen ziguna proiektu edo azterlan horiek aurrera eramateko moduari buruz.
Kasu jakin batzuetan, proiektuaren edukia mugatzen genuen, zeren eta, guztiok dakigun bezala, gisa honetako azterlanak beti kontratatutakoa baino zabalagoak izaten baitira. Esako kasu zehatzean, Udalak proposatu zigun azterlanaren zatirik handiena egitea, baina aukera zabalik utzi zuen haiek eta haien teknikariek azterlanean ordainpean parte har zezaten. Cilveti y Asociados Consultores SLk ez zuen gai horretan inongo ilegaltasunik ikusi, eta, hartara, baiezkoa eman zion Udalaren enkarguari. Atal bat Udalak eginen zuen eta bestea kontratatutako aholkularitza-enpresak.
Jakinen duzuen bezala, azterlan hauetan egin beharreko ekintzak proposatzen dira –ez da ez ekintza, ez inbertsio zehatzik egiten–. Eskualdeko garapenari buruzko azterlanak dira, eta goian aipatzen ditugun kasuetako bakarrean ere ez dago azterlanetatik eratorritako jarduketa praktikorik.
Cilveti y Asociados Consultores SL enpresak bere jardueraren atal bat udalei tokiko garapenaren arloan zerbitzuak ematen ziharduen, 2011ko abenduan itxi zen arte. Izan ere, data horretan baja eman zuen Nafarroako Gobernuaren entitateen zentsuan, jarduerarik ez izateagatik.
Esan, 15 bilera baino gehiago egin ziren Udaleko teknikariekin; Udalarentzat lan egiten zuten kanpoko aholkulariekin; Udaleko zinegotziekin; Aragoiko entitateekin; Udaleko idazkariarekin; Ebroko Konfederazio Hidrografikoko langileekin, bai eta Esa herriko biztanleekin ere. Alabaina, gero ezin izan zen azterlanean proposatutakotik ezer ere egin, Udalak jakinen dituen arrazoiengatik.
Baliagarri izanen zaizulakoan,
adeitasunez, agur
Iñaki Cilveti Lecumberri
Aurkeztutako alegazioei Kontuen Ganberak emaniko erantzuna
Esako Udalak, Toki Administrazioko Zuzendaritza Nagusiak, Nafarroako Enplegu Zerbitzuak eta aholkularitza enpresa batek aurkeztutako alegazioak jaso eta aztertuta, txostenean erantsi ditugu, uste baitugu ez diotela haren edukiari eragiten, eta txostena behin betikotzat jo dugu.
Hala eta guztiz ere, txosteneko IV.3 atalean, geroko egitate gisa, Esako Udalaren Osoko Bilkurak 2013ko martxoaren 15ean hartutako erabakia gehitu dugu.
Iruñean, 2013ko martxoaren 26an
Lehendakaria: Helio Robleda Cabezas

1 Haien xehetasunak eta azalpena txosten honen VI.4. atalean daude.


2 Ikus Esako Udalak txosten hori buruz aurkeztutako alegazioak.

